ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
 «Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետև՝ Նախագիծ) մշակվել է ՀՀ Տավուշի մարզպետի աշխատակազմին՝ սոցփաթեթի շահառուների սոցփաթեթի հատկացումներն ապահովելու համար լրացուցիչ գումար հատկացնելու նպատակով։
Համաձայն Տավուշի մարզպետի գրության՝ ՀՀ Տավուշի մարզպետի աշխատակազմի և վերջինիս ենթակայությամբ գործող կրթական ոլորտի ՊՈԱԿ-ների ըստ շահառուների կատարված հաշվարկները ցույց են տվել, որ 2025թ. տարեկան սպասվելիք ծախսը կկազմի ավելին, քան 2025 թվականի պետական բյուջեով նրանց համար նախատեսված գումարն է: 

2. Առաջարկվող կարգավորման նպատակը
ՀՀ Տավուշի մարզպետի աշխատակազմին հատկացվում է լրացուցիչ գումար, որը պայմանավորված է վերջինիս կողմից ՀՀ աշխատանքի և սոցիալական հարցերի նախարարություն ներկայացված համապատասխան հայտով։ 
[bookmark: _GoBack]Նախագծով 1015-12001 միջոցառման շրջանակներում՝ ՀՀ Տավուշի մարզպետի աշխատակազմին լրացուցիչ միջոցներ հատկացվում են Այլ մարմինների տողով հատկացված գումարների հաշվին: Մասնավորապես, ՀՀ Տավուշի մարզպետի աշխատակազմին նախագծի NN 1 և 2 հավելվածներով կատարվող լրացումներով (ՀՀ Տավուշի մարզպետի աշխատակազմի և Այլ մարմինների միջև վերաբաշխվում են Որոշման NN 4 և 9.1-ին հավելվածներով 2025 թվականի համար հատկացված միջոցները) հավելյալ 193 շահառուի գծով 13,896.0 հազ. դրամ գումար հատկացնելու նպատակով Այլ մարմինների տողով հատկացված գումարների խնայողությունից նվազեցվում է նշված չափով գումար։

3. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
ՀՀ կառավարության 18.08.2021 թ. N 1363-Ա որոշման հավելվածով հաստատված ՀՀ կառավարության 2021-2026թթ. ծրագրի 4-րդ՝ «Մարդկային կապիտալի զարգացում» բաժնի 4.6-րդ «Աշխատանք և սոցիալական պաշտպանություն» ենթաբաժնում նախատեսված է ընդլայնել պետական հատվածի աշխատողների սոցիալական երաշխիքները: 
Նախագծով առաջարկվող փոփոխությունը նպատակաուղղված է պետական հատվածի աշխատողների համար արդեն իսկ սահմանված սոցիալական երաշխիքների (սոցիալական փաթեթի իրավունքի շարունակականության) ապահովմանը։

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Նախագծի մասով` ՀՀ պետական բյուջեից լրացուցիչ միջոցներ չեն պահանջվում: Մասնավորապես, 193 շահառուի գծով 13,896.0 հազ. դրամ գումարը հանվում է Այլ մարմինների տողով հատկացված գումարների խնայողությունից և ավելացվում է ՀՀ Տավուշի մարզպետի աշխատակազմին:
Նախագծի փաթեթում ներառված է նաև 1015-12001 միջոցառման գծով նախագծով կատարվող փոփոխությունների հաշվարկների բազան, որտեղ գումարները բաշխված են նաև ըստ ՀՀ կառավարության 2012 թվականի դեկտեմբերի 27-ի N 1691-Ն որոշման N 1 հավելվածի 2-րդ կետի 4-րդ ենթակետով նախատեսված սոցփաթեթի շահառու կազմակերպությունների խմբավորումների։
Արդյունքում, նշված մարմինների համար տարեկան գումարների վերաբաշխումից (նվազեցումներից և ավելացումներից) հետո Նախագծով 1015-12001 միջոցառման համար 2025 թվականի տարեկան ընդհանուր գումարը փոփոխության չի ենթարկվում։

5. Նախագծի մշակման գործընթացում ներգրավված ինստիտուտները և անձինք
Նախագիծը մշակել է ՀՀ աշխատանքի և սոցիալական հարցերի նախարարությունը` ՀՀ Տավուշի մարզպետի աշխատակազմի կողմից ներկայացված համապատասխան հայտի հիման վրա։

6. Ակնկալվող արդյունքը
	Նախագծով ակնկալվում է ապահովել ՀՀ Տավուշի մարզպետի աշխատակազմի սոցփաթեթի շահառուներին սոցիալական փաթեթի տրամադրման շարունակականությունը՝ որպես սոցիալական, կրթական և այլ խնդիրների ապահովման կամ ընտրական միջոցառումների համախումբ` աշխատողների մոտիվացման և աշխատանքի արդյունավետության բարձրացման նպատակով:
